
Annotatsiya: Tafakkur boshqa psixik jarayonlardan, unda qandaydir muammoli vaziyat 

mavjudligini ta’kidlaydi, uni hal qilib, qaysi bir kishining hissiy tajribadan chalg‘itishi va muayyan 

amaliy yoki nazariy xulosalar chiqarishiga, bilim chegaralarini kengaytirishga qaror qilish 

xususiyatlari bilan farq qiladi. Boshlang‘ich sinf o‘quvchilarida mantiqiy tafakkurni rivojlantirishga 

doir  tavsiyalar ishlab chiqilgan.  

Kalit so‘zlar: mantiqiy tafakkur, masala, xulosa, tasdiq. 

 

Jahon ta’lim muassasalarida boshlang‘ich sinf o‘quvchilari qobiliyatini rivojlantirishning 

didaktik, kreativ, integrativ, ijodiy, kasbiy bilimlardan samarali foydalanish modullari va 

texnologiyalari ta’lim jarayoniga tatbiq etilmoqda. Xalqaro UNESCO, UNICEF tashkilotlari 

tomonidan 2030 yilgacha qabul qilingan ta’lim konsepsiyasida «ta’lim taraqqiyotning asosiy 

harakatlantiruvchi kuchi va barqaror rivojlanish maqsadlariga yetkazuvchi muhim faoliyat» sifatida 

e’tirof etilib, sifatli ta’lim berish, o‘zlashtirish natijalarini baholash usullarini takomillashtirish va 

boshlang‘ich sinf o‘quvchilarida mantiqiy tafakkurni rivojlantirishning samarali usullaridan 

foydalanish bo‘yicha tizimli ishlar amalga oshirilmoqda. 

O‘zbekistonda ham matematika ta’limi va u orqali ilm oluvchilarning bilish faoligini 

oshirish 2020 yildagi ilm-fanni rivojlantirishning ustuvor yo‘nalishlaridan biri sifatida belgilandi va 

matematika ta’limini yangi sifat bosqichiga olib chiqishga qaratilgan qator tizimli islohotlar amalga 

oshirildi. O‘zbekiston  Respublikasi  Prezidentining  2017  yil  7  fevraldagi  “O‘zbekiston  

Respublikasini  yanada  rivojlantirish  bo‘yicha  Harakatlar strategiyasi to‘g‘risida”gi PF-4947-son,  

2019 yil 29 apreldagi “O‘zbekiston Respublikasi  xalq  ta’limi  tizimini  2030  yilgacha  

rivojlantirish konsepsiyasini tasdiqlash to‘g‘risida”gi  PF-5712-son  Farmonlari, mazkur  faoliyatga  

tegishli  boshqa  meyoriy-huquqiy  hujjatlarda  belgilangan  vazifalarni  amalga oshirishga e’tibor 

qaratilgan. 

Respublikamizda umumiy o‘rta ta’lim muassasalari uchun adabiyotlarning yangi avlodini 

yaratish, professional ta’limni tatbiq etish, qo‘shma ta’lim tizimida kadrlar tayyorlash, kadrlarni 

qayta tayyorlash va malakasini oshirish tizimini tashkillashtirishning meyoriy asoslari yaratildi va 

moddiy-texnik bazasi takomillashtirilmoqda. «Yoshlarni jismonan, ruhan va aqlan sog‘lom, 

Vatanga sodiq, qat’iy hayotiy nuqtai-nazarga ega yoshlarni tarbiyalash, demokratik islohotlarni 

chuqurlashtirish va fuqarolik jamiyatini rivojlantirish jarayonida ularning ijtimoiy faolligini 

oshirish»[1:2] ustuvor vazifalar etib belgilangan. Natijada, boshlang‘ich sinf o‘quvchilarining 

mantiqiy tafakkurini rivojlantirishning tizimli-funksional modelini takomillashtirish, didaktik, 

texnologik integrativ topshiriqlarni bajarish orqali o‘quvchilar mantiqiy tafakkurini rivojlantirish 

borasida yirik tadqiqotlar olib borish imkoniyatlari kengaymoqda. 

Ta’lim jarayonida mantiqiy tafakkurni rivojlantirish masalalari B.S.Abdullayeva, 

A.A.Abduqodirov, D.N.Abduvaliyeva kabilar tomonidan tadqiq etilgan. MDH mamlakatlari 

olimlaridan G.Y.Alekseyeva, O.V.Alekseyeva, I.K.Amonov, I.N.Agafonova, I.A.Lipina, 

S.L.Rubinshteyn va boshqalar tafakkurning umumiy nazariyasi, mantiqiy tafakkurni 

rivojlantirishning pedagogik-psixologik asoslari bo‘yicha ilmiy-tadqiqot olib borganlar. 

Xorijiy davlatlarda fransuz pedagog-psixologi T.Ribo, Shveytsariya faylasuf-psixologi 

J.Piaje, Avstriya pedagog-psixologi Z.Freyd, amerikalik pedagog-psixologlar P.Torrens, J.Bruner 

va boshqa tadqiqotchilar mantiqiy tafakkurni rivojlantirishning metodik ta’minotini yaratish 

masalalariga oid tadqiqot ishlari amalga oshirilgan. 

Tahlillardan ko‘rinib turibdiki, boshlang‘ich sinf o‘quvchilarida mantiqiy tafakkurni 

rivojlantirishning pedagogik jihatlari va muammolari bo‘yicha ilmiy izlanishlar olib borilgan. 

Boshlang‘ich sinf o‘quvchilarida mantiqiy tafakkurni rivojlantirishda uning uzluksizligini 

ta’minlash hamda boshlang‘ich ta’limning yangi shakllarini o‘zlashtirish orqali ularning bandligini 

ta’minlash mamlakatimizning ijtimoiy-iqtisodiy rivojlanishida muhim ahamiyatga ega. 

Tafakkur boshqa psixik jarayonlardan, unda qandaydir muammoli vaziyat mavjudligini 

ta’kidlaydi, uni hal qilib, qaysi bir kishining hissiy tajribadan chalg‘itishi va muayyan amaliy yoki 

nazariy xulosalar chiqarishiga, bilim chegaralarini kengaytirishga qaror qilish xususiyatlari bilan 

farq qiladi. Tafakkur ko‘pincha ijtimoiy amaliyotning tarixiy rivojlanish mahsuli, inson 

faoliyatining alohida nazariy shakli sifatida qaraladi. 

Ma'lumki, bolalar tabiatan qiziquvchan va o‘rganish istagiga to‘la bolishadi. Ammo har bir 

bola o‘z qobiliyatlarini rivojlantirishi uchun o‘qituvchining oqilona rahbarligi zarur. Ko‘pincha biz 

boshlang‘ich maktabda muvaffaqiyatli o‘qiyotgan o‘quvchilarimiz o‘rta va o‘rta maktabda 

"yiqilib", orqada qolishlarini kuzatamiz. Nima uchun bu sodir bo‘ladi? Bu mustaqil ishlash 

qobiliyatining yetarli darajada rivojlanmaganligi, muammolarni ijodiy hal qilish, oqilona 

yechimlarni topish qobiliyatidir. 

Masalan. Matematika darslarida mantiqiy fikrlashni rivojlantiradigan vazifalar sifatida 

quyidagi masalalardan foydalanish mumkin: 

Javob: qo‘ziqorin orqasida qanday raqam yashiringanligini bilish uchun "10-3" misollarni 

tahrir qilamiz. Javob 7. "7+1" misolini tahrir qilib, yulduzcha orqasida yashiringan raqamni bilib 

olamiz; bu 8. 

Nima o‘zgardi? 

 

  

 

Rasmga qarab masalani javobini toping. 

 
1. Daraxtning 4 ta shoxi bor, xar bir shoxida yana 4 tadan shoxchalari bor, bu shoxchalar 

xam yana 4 tadan mayda  shoxchalarga bulingan va ularni xar birida bittadan olma bor, barcha 

olmalar sonini xisoblang. 

Masalaning javobi: 4*4*4=64 

2. Sinfda 30  ta ukuvchi ukiydi. Ulardan 20 tasi rus tilini biladi. 18 tasi ingliz tilini biladi. 

Savol nechtasi xar ikkala tilni biladi? 

Savolning javobi:12 ta rus, 10 ta ingliz va 8 tasi ikkala tilni bilishadi. 

3. Kulchalarni  tarkatganda xar birimizga 1,5 tadan tugri keladi. Lekin oramizdan 1 kishi 

kulcha yemasa xar birimizga 2 tadan tugri keladi. Biz necha kishimiz? 

Yechmi:1,5*х=(х-1)*2 

2-2х=1,5х 

0,5х=2 

Х=4 

Javobi: 4 kishi va 6 ta kulcha bor 

4. Guzalda 10 sum bor. Zeboda esa 15 sum bor. Ularning puli teng bulishi uchun Zebo 

Guzalga necha sum berishi  kerak? 

Javobi: 2,5 sum shunda ularning puli 12,5=12,5 ga tenglashadi 

5.Beshta 1 yordamida 100 sonini xosil kilish mumkinmi?  

Yechish:  111-11=100 

 Horijiy davlatlarda mantiqiy tafakkuri rivojlangan bolalarga ta’lim berishning tarkibiy 

tuzilmasi sifatida quyidagilarni ajratib ko‘rsatish mumkin: 

1. Maktabgacha ta’lim tizimi – umumiy rivojlantirish xarakteridagi bolalar bog‘chalari, 

“Bolalarni rivojlantirish markazlari”, bunda maktabgacha ta’lim muassasalari 

tarbiyalanuvchilarining rivojlanishlari uchun qulay shart-sharoit yaratilgan.  

2. Umumta’lim muassasalari tizimi – bunday ta’lim muassasalarida mantiqiy tafakkuri 

rivojlangan o‘quvchilarni individuallashtirish uchun shart-sharoit yaratilgan. 

3. Qo‘shimcha ta’lim tizimi – maktabdan tashqari faoliyat jarayonida mantiqiy tafakkuri 

rivojlangan o‘quvchilarni rivojlantirish va qo‘llab-quvvatlash imkonini beradi.  

4. Maktablar tizimi – bunday ta’lim muassasalari mantiqiy tafakkuri rivojlangan 

o‘quvchilar bilan ishlashga yo‘naltirilgan bo‘lib, ana shunday bolalarning mantiqiy tafakkurini 

rivojlantirish va imkoniyatlarini umumiy ta’lim olish jarayonida qo‘llab-quvvatlashga 

mo‘ljallangan. Bular sirasiga litseylar, gimnaziyalar va tipik bo‘lmagan maktablar kiradi.  

Shuni alohida ta’kidlash kerakki, uchinchi, to‘rtinchi yondashuvlar bugungi kunda yurtimiz 

bo‘ylab keng tarqalgan. Chunki mazkur yondashuvlar mantiqiy tafakkuri rivojlangan 

o‘quvchilarning bilish va shaxsiy xususiyatlarini o‘rganish imkonini beradi. Qo‘shimcha ta’lim 

mantiqiy tafakkuri rivojlangan o‘quvchilarning ijodiy faoliyatlarini kengaytirishga yordam beradi. 

Maktabdan tashqari birlashmalar o‘quv dasturlari doirasida o‘quvchilarning qiziqishlarini 

amaliyotga tatbiq etishga ko‘maklashadi. Yuqoridagi fikrlardan kelib chiqib aytish mumkinki, 

zamonaviy sharoitda pedagogika fani oldida turgan asosiy vazifa sifatida mantiqiy tafakkuri 

rivojlangan o‘quvchilarni tarbiyalash va rivojlantirish mexanizmlarini takomillashtirish alohida 

ahamiyat kasb etmoqda. 

